
TICONDZISO KULABAHLOLWAKO

1. Leliphepha lehlukaniswe tigaba LETINTSATFU:
SIGABA A:  Indzaba (50)
SIGABA B: Ematheksthi emibhalombiko lemidzana (30)
SIGABA C: Ematheksthi lamafisha emibhalombiko/laticukatsilwati (20)

2. Phendvula MUNYE umbuto ESIGABENI A, MUNYE ESIGABENI B,
NAMUNYE ESIGABENI C.

3. Bhala tonkhe timphendvulo ngeSiswati.

4. Cala LESO NALESO sigaba ekhasini LELISHA.

5. Hlela (Sib. libalavemcondvo, umdvwebo, ifloshadi, njll.) uphindze uhlunge

emaphutsa emsebentini wakho. Cala ngeluhlaka ngembikwekubhala indzaba.
6. Luhlaka aluvetwe ngalokucacile. Dvweba umugca lovundlile etikweluhlaka.

7. Tinombolo tetimphendvulo atihambisane naleto letisephepheni lemibuto
njengobe tinjalo.

8. Nika leyo naleyo mphendvulo sihloko lesifanele.
CAPHELA: Sihloko asingabalwa nakubalwa linani lemagama.

9. Bhala ngebunono nangesandla lesifundzekako.
10. SIPHAKAMISO SEKULAWULWA KWESIKHATSI:
SIGABA A:  Lokungenani imizuzu le-80.

SIGABA B:  Lokungenani imizuzu le-40.
SIGABA C:  Lokungenani imizuzu le-30.

Emalungelo agodliwe Phenya

SIGABA A: INDZABA
UMBUTO 1

Bhala indzaba NGASINYE saletihloko letilandzelako ibe ngemagama langabi ngaphasi
kwala-340 aphindze angabi ngetulu kwala-390.

11 Landzisa ngaloko lokwenteka mhla kwetfulwa luhlelo Iwemifundzate
emmangweni wangakini. [50]
1.2 Bhala indzaba lapho uchaza khona tintfo letentiwa etikolweni talomuhla kute
tibe yindzawo lephephile. [50]
1.3 Temidlalo ngito letihlanganisa tinhlanga letehlukene tiphindze ticedze
lubandlululo esiveni. Bhala umbono wakho uvumelane nobe uphikisane
nalesihloko. [50]
1.4 Bhala buhle nebubi bemasiko. [50]
15 Bhala indzaba lapho uveta khona loko ummango longakufundza ebantfwini
labachamuka kulamanye emave. [50]
1.6 Ligalelo lelafakwa ngumngani wami emphilweni yami. [50]

1.7 Khetsa sinye sitfombe kuletilandzelako bese ubhala ngaso indzaba. Indzaba
yakho kufanele ihambelane nalesitfombe.

1.71

www.google.com/images/education [50]

1.7.2

www.google.com/images/disabled [50]

SAMBA SIGABA A: 50

SIGABA B: EMATHEKSTHI EMIBHALOMBIKO LEMIDZANA
UMBUTO 2

Khetsa KUNYE kulokulandzelako ubhale ngako ngemagama langabi ngaphasi
kwala-100 aphindze angabi ngetulu kwala-120.

2.1 INCWADZI LEHLELEKILE

U-ode kudla esitolo lesisedolobheni lelisedvute nawe. Lokudla loku-odile
kufike kuwe sekonakele, lokunye sekwendlulelwe sikhatsi. Bhalela
umphatsisitolo incwadzi umatise ubuye ukhonondze ngaloko.

2.2 UMLANDVOMUFI

Kamakhelwane wakho kushone lilunga lemndeni lelingumngani wakho. Wena
ucelwe kutsi ubhale umlandvomufi wakhe njengalomunye lenakhula naye futsi
lomati kakhulu. Bhala lomlandvomufi.

2.3 INKHULUMISWANO

Umntfwana nemtali bakhuluma ngemdanso lobanjwa emva kwemcimbi
wekuvalelisa bafundzi bakamatekuletjeni. Umtali akavumelani naloko. Bhala
lenkhulumiswano lapho umntfwana alinga kuntjintja ingcondvo yemtali wakhe
kutsi avumelane naye.

2.4 LUHLELO LWEMHLANGANO NEMAMINITHI
Lizinga letemidlalo esikolweni lapho ufundza khona lehle kakhulu ngetizatfu
letingatiwva kahle. Umholi webafundzi ubite umhlangano webafundzi

wekutewulungisa letinkinga. Bhala luhlelo Iwalomhlangano nemaminithi awo.

SAMBA SIGABA B:

SIGABA C: EMATHEKSTHI LAMAFISHA EMIBHALOMBIKO/LATICUKATSILWATI
UMBUTO 3

Khetsa KUNYE kulokulandzelako ubhale ngako ngemagama langabi ngaphasi
kwala-80 aphindze angabi ngetulu kwala-100.

3.1 IFLAYA

Wena uvule sikhungo sekutivocavoca endzaweni yangakini. Bhala iflaya
lotayisakata emmangweni kute utfole yonkhe imininingwane ngalesikhungo.

3.2 IDAYARI

Thishela weSiswati esikolweni lofundza kuso ukunike luhlelo lwemisebenti
lehlelekile yekuhlola yemnyaka wonkhe. Bhala idayari yenyanga yinye
lecuketse umsebenti wangaleyo nyanga lotawungenisa, ukhombise luhlobo
Iwemsebenti, emalanga lekufanele ungene ngawo netikhatsi tekungenisa
lomsebenti.

3.3 TINKHOMBANDLELA
Thishela wakho ufuna kuyovakashela batali bakho kute bacoce
ngenchubekelembili yemsebenti wakho wesikolo. Njengobe angati kenu,

mbhalele tinkhombandlela kusuka esikolweni lofundza kuso kuyewufika kenu.

SAMBA SIGABA C:
SAMBA SAKO KONKHE:

